
Txintxarri
Maite Zaitut festa erraldoia au-
rrera eramango du Maite Zaitut 
Kultur Elkarteak datorren maia-
tzaren 3an, larunbatarekin, Ba-
rakaldoko BEC Bilbao Exhibition 
Center-en. Hala iragarri zuten 
iragan azaroa amaieran, Lasar-
te-Orian, eta, ordutik hona, eki-
men horren gaineko gero eta 
xehetasun gehiago jakinarazten 
ari dira antolatzaileak. Bertara-
tuko direnek jakin badakite, 
adibidez, musikariak, abeslariak, 
dantzariak, antzerkigileak, arte 
plastikoetako protagonistak, 
bertsolariak, eta abar batuko 
direla omenaldian, denek elka-
rrekin, eta publikoarekin batera, 
Pirritx, Porrotx eta Mrimototsi 
maite dituztela ozen esateko. 

Antolatzaileek azpimarratu 
dute maitatzen zekien herriari 
Maite Zaitut esaten irakatsi zie-
tela sudurgorri lasarteoriatarrek. 
Gainera, dagoeneko ereserki 
bilakatu den pailazoen Maite 
zaitut abestiak 20 urte beteko 
dituenean jasoko dute, hain zuzen, 
merezitako herri omenaldia hiru 
protagonistek.   

Ikuskizun hunkigarria
"Esku askotara jositako" aintza-
tespena izango da, hala iragarri 

zuten antolatzaileek, eta gaur-gaur-
koz iragarri duten gonbidatu eta 
parte hartzaileen zerrenda ikusi 
besterik ez dago hori hala izango 
dela berresteko. Kontuan izan 
behar da, oraingoan ez direla pai-
lazoak ariko oholtzan; hor gertatzen 
denaren lekuko izatea egokituko 
zaie, bertatik esan nahi dietenaren 
ikus-entzule izango dira. 37 urte-
tako ibilbidea ondu dute dagoene-

ko Pirritx, Porrotx eta Marimoto-
tsek, eta urte horietan guztietan 
emandakoa aintzatestea izan da 
ekimena antolatzeko arrazoietako 
bat, eta, bestea, esan bezala, Mai-
te Zaitut abestiaren 20. urteurre-
na. 

Herritarrak, oholtzan
Arestian esan bezala, artista 
gonbidatuak pixkanaka-pixka-

naka ezagutarazten ari dira an-
tolatzaileak, eta, nola ez, lasar-
teoriatarrak ere animatu dira 
herri omenaldian parte hartzera. 
Horien artean izango dira Intza 
Alkain aktorea, Sara Etxeberria 
Basoko Maxuxta ilustratzailea 
edota Semblante Andaluz elkar-
teko Semblante Rociero korua. 
Horiekin batera, ikuskizuna 
buru-belarri prestatzen ari den 
gidoigileetako bat da Ane Laba-
ka idazle eta bertsolari lasarteo-
riatarra, eta bera ere, aurretiaz-
ko lan horietan aritzeaz gain, 
eszenatokitik ere ariko da maia-
tzaren 3an. 

Gauzak horrela, herritar eta 
eragile horiekin hitz egin du 
TXINTXARRI aldizkariak; jaial-
dira begira jarri ditu, eta bertan 
parte hartzeak eurentzako zer 
suposatzen duen bildu nahi izan 
du hedabideak. Horrez gain, he-
rriko sudurgorriak zergatik 
maite dituzten ere galdetu die 
agerkariak, eta kontu horiek 
guztiak ondoko orrian irakur 
ditzakezue.

Ezker eskuin: Joxe Mari Agirretxe, Porrotx; Aiora Zulaika, Pirritx eta Mertxe Rodriguez, Marimotots. TXINTXARRI

Bihotz lasarteoriatarrak 
prest, maite zaitut esateko
Hilabete eskas baino ez da falta Pirritx, Porrotx eta Marimototsi maite zaitut esateko. Antolatzaileek iragarri dituzte 
dagoeneko eszenatoki gainean ariko diren artista gonbidatu askoren izenak, eta horien artean, ez dira faltako 
lasarteoriatarrak ere, noski. Besteak beste pailazoak zergatik maite dituzten galdetu die horiei TXINTXARRI-k

Oholtza gainean arituko 
diren protagonista 
guztiek aurrera 
eramango duten 
omenaldiaren lekuko 
izango dira ere ikus-
entzuleak. Barakaldoko 
BEC aretoan 14.000 
pertsonen bihotzak jarri 
nahi ditu taupaka Maite 
Zaitut elkarteak eta 
gogorarazi dute salgai 
daudela ikuskizunerako 
sarrerak, pistarako zein 
harmailetarako. Biek ala 
biek 16 euro balio dute 
(kudeaketa gastuak 
barne) eta 
nikeremaitezaitut.eus 
webgunean eskura 
ditzakete emanaldi 
historiko hori zuzenean 
bizitu nahi dutenek. 
Antolatzaileek jakinarazi 
dute zenbakitu gabeak 
direla tiketak.

Lau sarrera bikoitzen 
zozketa
Ekimen horretaz 
gozatzeko aukera 
paregabea dute 
TXINTXARRI aldizkariaren 
irakurleek, izan ere, aipatu 
agerkariak lau sarrera 
bikoitz zozkatuko ditu 
laster. Izena emateko 
azken eguna hilaren 6a 
izango da, igandea. Anima 
zaitezte eta zorte on!

Eskaneatu QR kode hau.

Lau sarrera 
bikoitz 
zozkatuko 
ditu 
TXINTXARRI 
aldizkariak

Semblante Andaluz herrian sustrai sendoak 
dituen kultur elkartea da, eta gure presentzia 
eskatzen diguten kultur ekimen ia guztietan 
parte hartzen dugu, ahal dugun neurrian. 
Denbora daramagu Lasarte-Oriako pailazoekin 
elkarlanean eta guretzat plazera da 
entitateekin elkarlanean aritzea eta, bereziki, 
haur eta gazteen eremuan. Gainera, Pirritx, 
Porrotx eta Marimototsek haurrekiko duten 
ardurar argia da; profesionaltasun handiz, 
gure herriari ospea emanez eta haurrak 
euskarara hurbiltzeko modu ezin hobean.                              

Semblante Andaluz

1.- Mila miloi esker kolektibo eta ozen 
bat esango diegu eta maitasunez 
beteriko eskertza oihu horren parte 
izateak ilusio handia egiten dit. 
Gainera, oholtza gainean egongo 
garenak nolabait bertaratuko diren 
haur, heldu eta pailazoen bizikide 
guztien eskertza mezu horren 
bitartekari lana egingo dugula sentitzen 
dut eta oso lan polita izango da 
horrenbeste maitasun mezuren 
mezulari lanetan ibiltzea.

2.- Oraindik oroitzen dut 7 bat urterekin 
“Nik <3 pailazoak” kamiseta soinean 
jantzita Kintxo barrilete dantzatzen 
nueneko irudia. Haur nintzela maite nituen 
dantzan eta kantuan jartzen ninduten nire 
lagunak zirelako, nire irrien lagunak! Hazi 
gara, eta heldu garenok badakigu norbere 
lagunak ez ezik, Euskal Herriko eta beste 
hainbat txokotako herritarren lagunak ere 
badirela. Maitasuna eta irria lau haizetara 
zabaldu dutenek ezin dute bueltan haien 
lagunengandik kontrakorik jaso!

Intza Alkain Ibarguren

1.- Pasa den udan jaso nuen festaren 
gaineko gidoilari lanetan aritzeko 
proposamena. Amagoia Mujika eta Leire 
Elizegi etorri zitzaizkidan esanez taldetxo 
bat elkartu zirela pailazoei eskertza 
moduko bat egiteko, eta, hori hala izanik, 
hasiera samarretik egon naiz ni ere hor. 
Oso pozik jaso nuen proposamen hori, eta 
hasieratik sentitu nuen, lanez gainezka 
nenbilen arren, baiezkoa eman behar 
nuela. Nik ere bide horren eta 
omenaldiaren parte izan nahi nuen. 

Esan bezala, gidoilari lanak egiten 
ari naiz. Bertan irakurriko diren errelato 
gehienak nik idatziak izango dira; 
pantailetan joango dena, eta 
aurkezleek esan beharrekoa, eta abar 
hori guztia egiten ari naiz. Egunean 
bertan ere han izango naiz, eta, 
gainera, testu horietako bat irakurtzeko 
aukera ere izango dut; ilusio handia 
egiten dit. 

2.- Pailazoak maite ditut ni ere oso 
maitatua sentitu izan naizelako beti 

beraiengandik. Beti esaten dut, Euskal 
Herriko batzuk bagarela, behintzat, 
beraien seme-alabak, asko sormen 
munduan gabiltzanak, bai idazten, bai 
bertsotan, bai ilustraziogintzan, edota 
aktore lanetan. Iruditzen zait piztu edo 
utzi zutela gugan hazitxo bat eta gero 
horrek askotariko formak hartu dituela. 
Nik, batez ere, euskararekin eta 
umorez egindako lan hori guztia, 
kulturgileokin egindakoa 
azpimarratuko nuke. Horregatik maite 
ditut hainbeste; hazitxo hori jarri 
zutelako nigan.

Ane Labaka Mayoz

Sara Etxeberria Zapirain

Sara Etxeberria Zapirain ilustratzailea.  S. E. 

1.- Niretzako izugarrizko aukera izan da Nik 
ere maite zaitut festan parte hartzea. Paila-
zoek egin duten lan guztia eskertzeko modu 
bat izanik, nire aletxoa jartzeko espazioa 
eman didate eta oso pozik hartuko dut parte 
bertan. Alde batetik, pertsonalki oso esker-
tua nago esku bat botatzen utzi izanagatik 
eta beste aldetik, profesionalki hazteko 
aukera polit bat izaten ari da. Artistikoki 
hartuko dut parte beste sortzaile askorekin 
batera eta oso eskertua nago inguruko jende 
guztiarekin. 

2.- Pailazoak niretzako erreferenteak dira, 
Euskal Herriko beste hainbat pertsonentzat 
bezala. Txikitatik ikusi izan ditut eta nire 
bizitzaren parte izan dira modu batera edo 
bestera. Egiten duten lana adin guztieta-
ko jendearentzat egiten dute eta gizarte 
hobe bat eraikitzeko balio du. Balio asko 
transmititzen dituzte eta gaur egun naizena 
eta pentsatzen dudana eraikitzen lagundu 
dute ere. Hori gutxi balitz bezala, pertso-
nalki asko maite ditudan pertsonak dira, 
zoragarriak dira.

1.- Zer suposatzen du zuretzat Maite Zaitut jaialdian parte hartzeak?  2.- Zergatik maite dituzu Pirritx, Porrotx eta Marimotots?

Ane Labaka Mayoz sortzailea. ANE LABAKA

Intza Alkain Ibarguren aktorea. INTZA ALKAIN

Herriko elkartea da Semblante Andaluz. S. ANDALUZ

Txintxarri
Lore eta landareen eta horiekin 
egindako askotariko produktuen 
salmenta puntu bilakatuko da 
Okendo plaza larunbat honetan, 
hilak 5. Arestian aipatu bezala, 
Behemendi elkartea, deKolore 
egitasmoa eta Lasarte-Oriako 
Udala dira antolatzaileak, eta 
ekimenaren nondik norakoak 
eman dituzte, prentsaurrean. 

Ohi bezala, aurtengoa ere 
Okendo plazan aurrera eraman-
go dutela jakinarazi dute ardu-
radunek, 10:00etatik 14:30era. 
Gauzak horrela, bertaratzen 
direnek bi orduko tartea izango 
dute ekoizleek produktuak iku-
si eta erosteko. 

Antolatzaileek nabarmendu 
dute bezeroek ekoizleen eskue-
tatik zuzenean erosi ahal izango 
dituztela produktuak; ez hori 
bakarrik, ordea, horien guztien 
gainean jakin nahi dutena ere 
argituko diete. 

Guztira hamabi postuk osatu-
ko (horietako bat herrikoa) dute 
aurtengo azoka, honako hauek 
zehatz-mehatz: Zuyonar Lorate-
gia, Islaya, Ortuberri, Urtinea 
Loreak, Aritzkungo Tienduka, 
Lore prentsatua, Hazi ekologi-
koak, Sojo natura, Sara Leta-
mendia, Flores ganchillo, Tissus 
Artisautza eta Josi Cactus. 

Alkateak adierazi du aipatu 
ekimenak tokiko ekoizleekin 
duen konpromisoa islatzen due-
la, eta familiekin jarduera ireki, 
parte hartzaile eta biziaz goza-
tzeko aukera eskaintzen duela. 

Hala, Nuria Fernandezek gai-
neratu du gisa horretako eki-
menek baserritarren eta ekoiz-
le txikien lana ezagutarazten 
dutela, eta aldi berean, herriko 
merkataritza dinamizatzen la-
guntzen dutela. 

Behemendi elkarteko eta de-
Koloreko ordezkariek, berriz, 
ekoizle txikien lana balioan 
jartzearekin batera, eskerrak 
eman dizkiote udala beste behin 
lore eta landareen azokari eman-
dako babesagatik. Horrekin 
batera, gisa horretako egitasmoek 
ekozle txikientzako duten ga-
rrantzia azpimarratu dute, eta 
lasarteoriatarrei dei egin diete 
bertara daitezen.

Txikientzako entretenimendua
Helduentzako salmenta postuez 
gain, haurrentzako entreteni-
mendurako jarduerak ere izan-
go dira aurten. 10:00etatik au-
rrera egurrezko jolasetan ibil-
tzeko aukera izango dute. Ostean, 
11:30etik 12:30era, lore prentsa-
tuekin eskulanak egiteko taile-
rra izango dute, eta hori amai-
tuta, 12:30etik 13:30era, lore eta 
landareak nola landatu ikasiko 
dute.

XII. Lore eta Landare Azokako antolatzaileak, egitasmoa iragartzeko afixak eskuan hartuta. TXINTXARRI

Loreen eta landareen 
salmenta leku, plaza
Behemendi Landa Garapenerako Elkartearekin eta deKolore Natur Azokarekin elkarlanean 
antolatuta, lore eta landareen azoka iragarri du udalak. Horren berri eman dute eragile 
horietako ordezkariek. Hilaren 5ean aurrera eramango dute azoka, 10:0etatik 14:30era

HELDUENTZAKO 
SALMENTA POSTUEZ 
GAIN, TXIKIENTZAKO 
TAILERRAK ERE 
EGONGO DIRA

Txintxarri
Beterri-Buruntza eskualdeko en-
plegagarritasuna hobetzeko Ha-
zilan+ Osatu ibilbidean parte 
hartzeko epea zabaldu dute; hi-
laren 22a izango da horretarako 
azken eguna. Garapen elkarteak 
EAEko hainbat garapen agentzie-
kin elkarlanean abiatutako eki-
mena da, eta horren xedea da, 
arestian esan bezala, enplegaga-
rritasuna bultzatzea. Horretarako, 
Europako Gizarte Funtsaren fi-
nantziazioaren laguntza jaso du. 

2025ean bi ibilbide eskainiko 
ditu. Batetik, Lorpen, lan merka-

tuan zuzenean sartzeko banaka-
ko ibilbidea; lanpostua berehala 
lortzeko gaitasun nahikoa era-
kusteko gai diren pertsonei zu-
zenduta dago. Bestetik, Osatu, 
talde-saioak dira lan merkatuan 
eskatzen diren trebetasunak lor-
tzeko eta ibilbidea enpresako 
praktikekin osatuko da. Taldeko 
ekimenean parte hartzeko deial-
dia ireki du mankomunitateak 
eta interesdunek hilaren 22ra 
arte eman dezake izena.

Hazilan+ laneratzeko proiektu 
bat da, langabezian dauden per-
tsona kualifikatuei zuzendua, adi-

na kontuan hartu gabe. Presta-
kuntza izan arren, kolektibo  
horrek "zailtasun bereziak" izan 
ditzake lan merkatuan sartzeko, 
bai esperientzia ezagatik, batez 
ere berriki amaitutako ikasketak 
dituzten pertsonen  kasuan, edo-
ta bai gaur egun enpresek eskatzen 
dituzten zeharkako  gaitasun eta 
trebetasunik ezagatik. Beraz, 
langabezian dauden, edota titulua 
lortu berri duten pertsonei au-
rretiko lan esperientziarik edo 
lanbide profilari lotutako espe-
rientziarik ez dutenentzako da. 
Gainera, arduradunek azpima-
rratu dutenez, arreta berezia 
jartzen du geldialdi baten ondoren 
lan merkatura itzuli nahi duten 
emakumeengan.

Interesa duen orok, informazio 
gehiago eska dezake enplegua@
beterriburuntza.eus helbidera 
idatzita.

Laneratzeko proiektu bat, 
eskualdeko langabetuentzat
Egitasmoan parte hartu nahi dutenek zenbait baldintza 
bete behar dituzte. Hilaren 22ra arte eman daiteke izena

TXINTXARRI

Zenbait gune estaltzeko bilera
Zabaleta-Berri eta Zatarain auzoetako gune publikoetan estalkiak jartzeari 
buruzko bilera irekia aurrera eraman du udalak berriki. Hori, ordea, ez da 
aipatu gaia lantzeko egingo duen azken saioa izango; izen ere, hilaren 9an 
egingo dute hurrengoa. Manuel Lekuona Kultur Etxeko hirugarren 
solairuan izango dela jakinarazi du erakundeak, 18:30ean. 

Txintxarri
"Erronka itxaropentsua". Lasar-
te-Oriako Euskaraldiaren Koor-
dinazio Guneko kideek horrela 
definitu dute maiatzaren 15etik 
25era Euskal Herri osoan aurre-
ra eramango duten ariketa so-
ziala, euskararen erabilera bul-
tzatu eta herritarren hizkuntza 
ohiturak astintzekoa. Bi termi-
no horien batura agerraldian 
bertan egin dute, Ahobizi gisa 
izena eman duten Danel Apao-
laza eta Aitor Smart gazteen 
testigantzak baliatuta. Euska-
raldia beraientzat zer den hitz 
bakar batean zehazteko eskatu-
ta, "itxaropena" esan du aurre-
nekoak, eta "erronka" bigarrenak.

Horrelakoetan, esperantza be-
zain garrantzitsua da jarduteko 
grina izatea, eta, horri begira, 
maiatz erdialdera iritsi arteko 
asteak berotzen eta dinamizatzen 
jarraitzen du koordinazio guneak. 
Udalaren izenean Euskara zine-
gotzi Estitxu Alkortak hitz egin 
du, azaltzeko dagoeneko herriz 
herri dabilen gune ibiltaria izan-
go dela programako hurrengo 
ekimena. Hilaren 12an ekarriko 
dute Okendo plazara, 18:00etatik 
21:00etara. "Euskaraldia gizarte-
ratzeko eta pedagogia lanerako 
bitarteko ikusgarria da", nabar-
mendu du. Horren bidez honakoak 
lortu nahi dituzte antolatzaileek: 
Ahobizi eta Belarriprest rolen 
berri ematea, ariketa nola egin 
daitekeen aurrez aurre azaldu 
eta datak gogoratuta; izen ematea 
indartzea eta sustatzea; edota 
materiala herritarrek ikusi eta 
probatzeko aukera izatea.

Gune ibiltariak udalerrian 
igaroko dituen hiru orduak go-
zagarriak izatea ere nahi dute-
nez, Asier Kidam mago gasteiz-
tarra gonbidatuko dute antola-
tzaileek. Ttakun Kultur Elkar-
teko kide Arkaitz Illarramendik 
azaldu duenez, "eskarmentu 

handiko artista" da, 19 urte zi-
tuenean lortu baitzuen pasioa 
lanbide bilakatzea. "Hurbileko 
magia egiten du".

Euskaraz egitea, besteak beste, 
magikoa ere badenez, koordinazio 
guneko kideek dagoeneko Eus-
karaldian izena eman duten bi 
gazte gonbidatu dituzte agerral-
dira, Danel Apaolaza eta Aitor 
Smart. Illarramendik egin ditu 
elkarrizketatzaile lanak eta gal-
detu die ea zergatik animatu 
diren hizkuntza ohiturak astin-
tzeko ariketa horretan parte har-
tzera. "Euskara beharbada ez da 
horren ospetsua eta erabilera 
galtzen ari da, horri buelta ema-
teko Euskaraldia ariketa polita 
dela uste dut, Ahobizi edo Bela-
rriprest izanda", hausnartu du 
Smartek. Labur baina argi eran-
tzun du Apaolazak ere: "Euskara 
sustatzeko eta hitz egiteko".

Euskaraldian izena emateaz 
gain badaude jarduera horretan 
parte hartzeko modu gehiago, 
Euskara zinegotziak gogoratu 
duenez. "Martxan dugu bideo 
lehiaketa, hilaren 28ra arte. Ba-
naka edo binaka, familian edo-
ta taldean parte har dezakezue 
guztiok; anima zaitezte!".Salto egin eta Euskaraldian izena ematera animatu dituzte herritarrak. TXINTXARRI

Euskararen erabileran 
jauzi bat egiteko
Maiatzeko ariketa sozialera begira hurrengo beroketa ariketa aurkeztu dute 
Lasarte-Oriako Euskaraldiko Koordinazio Guneko kideek: gune ibiltaria. Hilaren 12an 
ekarriko dute Okendo plazara, larunbatarekin, 18:00etatik 21:00etara 



6    ALBISTEA Ostirala  2025-04-04  TXINTXARRI ALDIZKARIA

Txintxarri
"Zorionak, idatzi zidan, jakin 
dut hezur berriak dauzkazula" 
zorion mezuarekin hasten da 
Labakak ondutako poema libu-
rua. Donostian aurkeztu du, 
Susa argitaletxeko editore Leire 
Lopez Ziluagarekin batera. "Li-
buruko ahotsa bi putzuren artean 
dago etengabe: haurdun geratu 
nahi du baina sustoa hartzen 
du baiezkoarekin, ez zuelako 
hain goiz espero. Aldi berean 
du ihes egiteko bulkada eta 
umearenganako tiradizo fuertea. 
Distantzia behar du, espazio 
propio bat, baina lotura indartsu 
bat dauka haurrarekin. Eta gal-
dera bat: nola egiten dute bes-
teek?", azaldu du Lopezek.

Kontraesanen joko horrekin 
jarraituta, lanaren ezaugarrietan 
sakondu du Susako editoreak, 
lan horretan "izan garenaren 
eta izango garenaren arteko 
aldea" dagoela zehaztuta: "Araua-
ri aurre egiteko nahia eta ho-
rretarako zailtasunak, norbere 

espektatibekin ditugun talkak 
eta gizartearenekin ditugunak, 
noraino apurtu dezakegun gu-
gandik espero den horrekin eta 
noraino erreproduzitzen dugun 
lehendik datorrena edota nola 
bihurtzen den aitaren edozein 
pauso txalogarri, ama gero eta 

ikusezinagoa den bitartean". 
Gehitu du Labakak "ertz asko-
tatik" begiratzen diola gaiari, 
amatasunari. "Idazlearen begi-
rada gailentzen da, eman zaiona 
zalantzan jartzen, bide propio 
bat egiten saiatzen, haurrarekin 
batera heldutako argi-itzaletan 

nabigatzen". Halaber, herrita-
rraren aurreneko poesia liburuan 
irakurleek topatuko dituztenak 
zerrendatu ditu: poza eta goza-
mena, beldurra eta kulpa, ito-
mena eta entusiasmoa, umearen 
genero espektatibak...

Egilea, "oso pozik"
Susako editorearen ostean Hezur 
berriak lanaren egileak hartu 
du hitza eta testu bat irakurtzen 
hasi da: "'Idazle onak ez du ikus-
ten umea txirristatik erori dela, 
besteak beste, burua libururen 
batean sartuta duelako', aipatzen 
du Katixa Agirrek Amek ez 
dute maistralanean. Eta nork ez 
du idazle ona izan nahi?". Ja-
rraian, aitortu du ziurrenik ez 
lukeela poema bilduma bat ar-
gitaratuko lagun batek Jazmina 
Barrera idazle mexikarraren Lí-
nea negra lanaren berri eman 
izan ez balio. "Idazleak bere 
haurdunaldi prozesua kontatzen 
du, zatika, kezka honekin: 'Noiz 
idatziko dut erditu ondoren, zer 
ordutan?'. Liburuak jaten dituz-
te haurrek baina testu zatiak 
jaurtitzen dituzte ahotik". 

"Oso pozik" dago Labaka, mu-
gikorrean zeraman "ohar putzua" 
liburu bihurtu ahal izan duelako. 
"Poesia idaztera iritsi naiz, batez 
ere, praktikotasunagatik eta den-
bora faltagatik, arnasa luzeagoko 
beste lan batzuk albo batera utzi-
ta, ezinbestean". Horri lotuta, 
aitortu du ama izateak "zeharo" 
aldatu diola denboraren pertzep-
zioa, "gosaldu ote dudan ala ez 

ahazteraino" eta "munduaren 
kontrakarrean" bizi dela senti-
tzeraino. "Amatasuna bizi izan 
dutenek badakite zenbateraino 
den garai kaotiko eta frenetiko 
bat, zenbateraino ihes egiten di-
gun denborak hatz tarteetatik. 
Horrek, aldi berean, kontenpla-
ziorako aukera eman dit, ingu-
ruari adiago erreparatu eta gor-
deta zegoena argiago ikusteko".

Lana bi atal nagusitan banatu 
du herritarrak. Aurrea da lehe-
nengoa, Labakak haurra sabel 
barruan eraman zuen denbora 
tartekoa, eta Ondoa bigarrena, 
umeaz erditu osteko bederatzi 
hilabeteak hartzen dituena. "Zin-
tzo jardun nahi izan dut erruaz, 
biolentziaz, beldurraz, pozaz, 
nekeaz, presio sozialaz... egiaz-
ko kontakizun bat ontzeko, be-
ne-benetakoa". Bere begirada 
propiotik eraman ditu paperera 
deitaile "txiki eta konkretuak"; 
horren bidez "konplexutasun 
zabalago bat harrapatzeko". Bes-
te hitz batzuetan, "edertzat har-
tu izan den garai baten lokatzak" 
erakusteko ariketa egin du idaz-
leak. "Lohi horietatik ederra 
izan daitekeen zerbait eraikitzen 
saiatu naiz; ederra, baina loka-
tzezkoa". 

Labaka, ondu berri duen lana aurkezteko agerraldian. SUSA ARGITALETXEA

Bere lehen poesia 
liburua argitaratu du 
Ane Labaka Mayoz idazle lasarteoriatarrak 'Hezur berriak' lana kaleratu du Susa 
argitaletxearekin. "Ez da amatasunari buruzkoa, ezpada horrek markatutako biziaro 
jakin batean idatzitako poema sorta", azaldu du egileak aurkezpen ekitaldian

"ZINTZO JARDUN NAHI 
IZAN DUT ERRUAZ, 
BIOLENTZIAZ, 
BELDURRAZ, NEKEAZ, 
PRESIO SOZIALAZ..."

EAGI ERAIKUNTZA ESKOLA

Bioeraikuntza tailerra EAGIn
Urtero egiten dute ekimen bereziren bat EAGI 
eraikuntza eskolan, sektore horretan emakumearen 
presentzia ikusarazi eta aldarrikatzeko. Aurtengoan 
Abene Usabiaga eta Irati Golvano gonbidatu dituzte 
hezkuntza zentrora, bertako ikasle eta irakasleei 

beraien esperientzia kontatu eta tailerrean hainbat 
praktika egiten laguntzeko.

Gauzak horrela, ikastetxean bertan horren ohikoak 
ez diren lokatzarekin zein karearekin egindako 
akabera desberdinak prestatu zituzten.

TXINTXARRI

Irudimena, lanabes
Udal Liburutegiko kideek datozen hilabeteetarako antolatu duten 
programazioaren barruan, Mamuak eta beste auzokide batzuk ipuin 
kontaketa saioa aurrera eraman du Naita Produkzioak taldeak, kultur 
etxeko hitzaldi aretoan. Bertaratu diren haurrek eguneroko beldur eta 
kezkak kudeatzeko zenbait trikimailu ikasi dituzte, umoretik.

Lierni Apaolaza Urdanpileta
Ikastola bateko itxaron gela eta 
lau emakume. Komedia. Ele-
mentu horiek dira Amak obra-
ren oinarriak. Denek hitzordua 
dute, baina Erregina Letizia 
ikastetxera gerturatu izanagatik, 
euren zita atzeratu egin da. De-
sesperatuta, emakumeak ama-
tasunaren inguruan hitz egiten 
hasi dira. Oztopoak, buruhaus-
teak, beldurrak eta kezkak; 
ezustean, elkarrizketak terapia-
ren antza hartzen du amatasu-
naren argi-ilunez solastatzeko, 
besteak beste, kontziliazioaz, 
arazo ekonomikoez, eradoskitzeaz 
edota haurrekin batera lo egiteaz. 
Landutako gaiak mardulak dira. 
Alabaina, bada obraren asmoa 
kontu potolo horiek umoretik 
lantzea, publikoa aretotik irri-
barretsu atera dadin. Hortaz, 
terapiaren itxurako giroaz ba-
liaturik, pertsonaiek aholkuak 
partekatzen dituzte, taldean. 
Halaber, algarak pizteko printzak 
ere azalduko dira, pertsonaiek 
euren bizipenetatik ikasitako 
lezioen artean.

Oholtza gainean, orotariko 
amak irudikatu dituzte: amaor-
dea, ama naturazalea edo es-
pirituala, etxetik kanpo profe-
sionalki lanean ari dena eta 
lehenerdia. Azken hori artista 
lasarteoriatar Intza Alkainek 

haragituta. Etxean jokatu du 
Alkainek, bere "eszenatoki kut-
tunenean", sei urterekin hasi 
zelarik Kukuka antzerki esko-
lan, kultur etxeko oholtzari 
estimu handia baitio. Osteran-
tzean, berarekin batera, Iraitz 
Lizarraga, Tania Fornieles eta 
Oihana Maritorena aktoreak 
aritu dira. Manuel Lekuonako 
aretoa kasik beterik zegoelarik, 
publikoak txalo zarrapada izu-
garria eskaini die emanaldi 
amaieran.

Intza Alkain, Amak obran ez 
ezik, bestelako saltsetan ere 

badabil. Hasteko, Pirritx, Po-
rrotx eta Marimotots pailazoei 
herri omenaldia egiteko Maite 
Zaitut ikuskizunean (maiatza-
ren 3an egingo dute, Barakal-
doko BEC aretoan) parte har-
tuko du. Horrez gain, udazke-
nean, Manuel Lekuona Kultur 
Etxeko aretora bueltatuko dela 
aurreratu du. Kasu honetan, 
Formol Laborategiarekin ba-
tera (Edurne Azkarate eta Mi-
kel Ibargurenek osatzen dute 
hirukotea) prestatutako obra 
eskainiko du: Heriotzak Eduar-
do du izena.

'Amak' antzezlanaren une bat; Intza Alkain antzezlea zutik dago, gorriz. TXINTXARRI

Amatasunak dituen  
argi-ilunez, umoretik
Txalo Produkzioak konpainiak 'Amak' antzezlanaren emanaldia egin du kultur etxean. 
Bertaratu diren herritarrek aurpegi ezagun bat ikusi dute aktore taldean, izan ere, 
Intza Alkain lasarteoriatarra izan da horietako bat; ama lehenerdi bat haragitu du

Gaztelekutik abiatuta, desfilea egin zuten eta emanaldiak, gero, Okendon. TXINTXARRI

Aktore bikainak direla erakutsi 
diete lagun eta senideei
X. Antzerki Topaketa aurrera eraman du Kukuka eskolak; 
desfilea eta antzerki emanaldiak erakutsi dituzte

Txintxarri
Gaztelekutik abiatu zuen Kuku-
ka eskolak Antzerkiaren Na-
zioarteko Egunerako iragarri-
tako lehen jarduera: desfilea. 
Euskarazko musika aireratu 
zuten bozgorailutik, eta antzer-
kigile bikainak izateaz gain, argi 
erakutsi zuten dantzan ere eder-
ki moldatzen direla. Tajamar 
biribilgunetik barrena, Okendo 
plazara iritsi zen gaztetxo taldea. 
Ordurako ikus-entzule mordoa 
zain zuten herriko plazan, euren 
senide eta lagunak agertokian 
noiz ikusiko zain. 

Egitasmoaren aurkezpena egin, 
eta Theodoros Terzopoulos an-

tzerki zuzendari ospetsuaren 
mezua zabaldu zuten lehenik: 
"Erantzunik gabeko galderei es-
ker existitzen da eta irauten du 
antzerkiak". Ostean, berehala 
irten zen jendaurrera lehen tal-
dea; haren atzetik etorri ziren 
gainerakoak. Askotariko antzer-
ki obra laburrak plazaratu zi-
tuzten, oso modu atsegin bezain 
artistikoan. Hala berretsi zuten, 
erakustaldiz erakustaldi talde 
guztiek jaso zituzten txalo za-
parradek.

Andoni magoaren erakustal-
diarekin amaitu zen ekime-
na;  txundituta utzi zituen bera 
ikustera batutako herritarrak.

Lierni Apaolaza Urdanpileta
Arratsaldeko bostak, Gaztele-
kuan. Martxoaren 29a. Orduan 
hasi zuen Gazte Koordinadora 
Sozialistak eskualdeko jardu-
naldi antifaxista. Parte har-
tzaileak pixkanaka-pixkanaka 
gerturatu ziren, batzuk taldean 
beste batzuk banaka. Berehala 
bete zuten hitzaldia emateko 
prestatutako sala. Faxismoak 
hamaika aurpegi. Izenburuak 
zioenari jarraiki, faxismoa eta 
haren orotariko formak –ma-
txismoa eta arrazakeria, besteak 
beste– izan zituzten hizpide 
koordinakundeko ordezkari 
hizlariak, eta egun berezi horren 
harira ekarritako gonbidatuek.

Hitzaldiak hitzaldi, helarazi-
tako ideia nagusia faxismoa 
gizartean dugula izan zen, nahiz 
eta pertsona edo erakunde ba-
tzuk errealitate horren aurrean 
"ikusezinarena" egin. Era be-
rean, mintzalariek argi utzi 
zuten eskuineko edota eskuin 
muturreko indar horiei aurre 

egin behar zaiela: "Ideologiko-
ki ala autodefentsaz baliatuta, 
hots, familiarteko zein lagu-
narteko afari batean entzun-
dako iruzkin jakinen aurka 
eztabaidatuta edota pintada 
faxistak kalean ikusi eta eza-
batuta". Ildo beretik, beharrez-
kotzat jo zuten "behin betiko 
antolakuntza osatzea", gertae-
ra jakinen aurrean biltzearen 
kontrako joera dena, hain zu-
zen ere.

Grafiti tailerra
Solasaldia amaitu eta segidan, 
grafiti tailerrari lekua egin 
zioten, Tximistarreta parkean. 
Zuhaitzen artean plastiko gar-
dena ipinita pintatu zituzten 

zenbait marrazki; inprobisatu-
ta edota etxetik ekarritako 
zirriborroari begira. Bertara 
hitzaldira gerturatukoak ez 
ezik, jende gehiago ere hurbil-
du zen eta haietako batzuk 
espraiarekin aritzera animatu 
ziren. Giroa ederra izan zen.

Bozgoragailutik entzundako 
doinuak aitzaki, programa os-
teko ekitaldiari begira "gorpu-
tza prestatzen" hasi ziren. Izan 
ere, jardunaldia ixteko, kon-
tzertu sorta eskaini zuten ar-
tista askok, Siglo XX tabernan. 
Hasteko, rap saioa MKL, As-
troboy eta Noctisen eskutik. 
Ondoren, Begi Gorri Selectorrek 
bere set-ari ekin zion. Harekin 
bukatu zen Buruntzaldeko Gaz-
te Koordinadora Sozialistak 
antolatutako jardunaldi anti-
faxista.

Eskualde mailako ekintza ho-
rren bideo laburpena eta kroni-
ka www.txintxarri.eus atari 
digitalean ikusi, entzun eta 
irakur ditzakezue.

Faxismoaren ezaugarriez eta indarraz jardun ziren hizlariak, Gaztelekuan. TXINTXARRI

Jardunaldi antifaxista 
aurrera eraman dute
Faxismoaren aurkako erremedioa "antolakuntza" dela nabarmendu dute Gazte 
Koordinadora Sozialista (GKS) mugimenduko kideek. Hitzaldi eta grafiti tailer bana eta 
kontzertu batzuk aurrera eraman dituzte elkartzearen premia hori irudikatzeko 

ESKUIN MUTURREKO 
INDARRARI AURRE 
EGIN BEHAR ZAIOLA 
NABARMENDU DUTE 
GKS-KO KIDEEK Tximistarreta parkean egin zuten grafiti tailerra. TXINTXARRI

Txintxarri
Salbuespen egoerak oztopatzen 
omen du oraindik espetxeetako 
auziaren konponbidea. Traba 
hori gogoraraztea du helburu 
Sare Herritarrak. Horrenbestez, 
taldeak jakinarazi du halako 
egoerako presoak dituzten he-
rrietatik igaroko den ekimena 
egingo dutela, maiatzaren 17an 
eta 18an. Presoen auziari "solu-
zio osoa emateko falta dena" 
ikusarazteko balioko du. Izan 
ere, Sare Herritarrak defendatzen 
du bakeaz, adiskidetzeaz eta 
elkarbizitzaz ezin dela hitz egin 

"legea eta espetxe erregelamen-
duak aplikatuta" aske egon 
beharko luketen presoak kar-
tzeleratuta jarraitzen dutelarik. 
Iniziatibaren inguruko zehazta-
sunak datozeen asteetan plaza-
ratuko dituzte.

Era berean, azkenaldiko lana 
aintzatetsi dute "aurrerapenen 
lekuko" izan direla aitortuta, 
nahiz eta horiek "nahi baino 
mantsoago" eman diren. Ildo 
beretik, aitortu dute hurrengo 
urteak espetxeen auzia "behin 
betirako" konpontzeko behar 
diren urratsak azkartzeko ba-

liatuko dituztela. Horretarako, 
askatasuna ahalbidetuko duen 
azken faseari nola heldu pen-
tsatuko dute. Orobat, herrialdean 
indarkerien biktima guztientza-
ko "tratamendu duina eta begi-

runezkoa" ekarriko duen akor-
dioa lortu nahi dute. Bien bitar-
tean, ekin eta ekin arituko da 
Sare Herritarra taldea, "behin 
betiko etxeratzearen lana" lor-
tzearren, "gertu" daude-eta. 

Auziari "soluzio osoa emateko 
falta dena" ikusarazteko
Dozenaka herritar manifestatu dira euskal  
preso, iheslari eta deportatuen eskubideen alde

Okendo plazan bukatu zuten manifestazioa. TXINTXARRI

Euskal Herriko Pentsionisten 
Mugimenduak aurkeztutako 
Herri Ekimen Legegilea babes-
teko azken atxikimenduak jaso-
ko dituzte gaur (hilak 4) gure 
herrian. Ekimen hori dinami-
zatzen ari den taldeak mahai 
bana jarriko du Ola kalean, 
Okendo plazan eta Euskotren 
geltoki sarreran, 18:00etatik 
20:00etara. Jakinarazi dute au-
rretik egin zituzten jarduerak 
arrakastatsuak izan direla eta 
1.200 izenpetze bildu dituztela 
dagoeneko. 

Sinatu nahi duten herritarrek 
18 urte izan behar dituzte gu-
txienez eta tramitea egiteko 
unean nortasun agiria erakutsi 
beharko dute.

Azken sinadura 
bilketa egingo dute 
pentsiodunek

Iñigo Gonzalez Sarobe
Heriotzari buruz gogoeta egitea 
edota mintzatzea ez da osasu-
narentzat kaltegarria eta ez du 
hori egiten duenaren bizi itxa-
ropena laburtzen. Are gehiago, 
bizitzaren beraren etapa bat 
den horri buruz jardutea "as-
katzailea eta lagungarria" dela 
deritzote zainketa aringarrietan 
lan egiten duten bi herritarrek. 
Bai, egia da, esatea erraza da, 
eta egitea, zailagoa. Gaitzagoa 
izanagatik, ez da ezinezkoa, 
Arrieskalletara bertaratu diren 
dozenaka herritarrekin parte-
katu dituzten bi ordu pasatxo-
tan erakutsi dutenez. Horren 
adibide, partaide guztien amaie-
rako irribarreak eta gaiari bu-
ruz gehiagorekin eta gehiagotan 
aritzeko beharra eta gogoa, 
edozein kontestutan. Baita kua-
drillakoen arteko afarietan ere, 
zergatik ez.

Bi osasun langileek hartu dute 
hitza tertuliaren aurreneko za-
tian, euren eguneroko jardunean 
behin eta berriro entzuten di-
tuzten zalantzen iturburu diren 
kontzeptuak esplikatzeko: sufri-
mendua, tematze terapeutikoa, 
egia jasangarria, zainketa arin-
garriak, tratamenduari uko 
egiteko eskubidea, duintasunez 
hiltzea, sedazioa, eutanasia (ba-
tez ere bi horiek nahasten di-
tuzte pazienteek eta senideek)... 
Termino asko azaltzeko gai 
izanagatik, argi utzi dute biek 
zenbait galderaren erantzunak 
profesionalek beraiek ere ez 
dituztela eta "tentu handiz" ibi-
li behar dutela informazioa ku-
deatzerako orduan.

Definizio eta azalpen teknikoa-
goetan murgildu aurretik, herio-
tzak azken hamarkadetan izan 
duten bilakaeraz gogoeta egin 
dute Elizegik eta Suberbiolak. 

"Gertuko eta ohiko gertakari bat 
izatetik tabu izatera igaro da eta 
jende askok ditu hiltzearekiko 
beldurrak, zalantzak... Gaur egun 
arazo gisa ulertzen dugu berez 
naturala eta bizitzaren parte den 
zerbait. Izan ere, izaki bizidun 
guztioi gertatuko zaigu egunen 
batean". Hori faktore ugarik era-
gin dutela aipatu dute eta medi-
kuntzaren aurrerapenen eragina 
nabarmendu dute: "Edozein gai-
xotasun sendagarria dela pen-
tsatzearen fantasiak eragin du 
egoera guztien aurka berdin 
jardutea eta hori ez da egokia. 
Egia da bizitzako une oso gogo-
rra dela, baina normala ere ba-
dela ezin dugu ukatu".

Sedazioa eta eutanasia
Arestian aipatu bezala, kontzep-
tu ugaritaz jardun dira bi aditu 
eta arituak. Besteak beste, argi 
azaldu dute paziente bat sedatzea 

edo berari eutanasia aplikatzea 
ez direla gauza bera: "Aurreneko 
kasuan, pertsona lokartu egiten 
dugu, farmakoen bidez baretzea 
lortu ez dugun sufrimendu hori 
senti ez dezan; bigarrengoan ere 
saihestu egiten dugu oinaze hori, 
baina heriotza probokatuta". 
Azken praktika horrek "heriotza 
ona" esan nahi duela zehaztu 
dute eta 2021ean legeztatu zutela 
Espainiar Estatuan. "18 urtetik 
gorako pertsonek eska dezakete 
eta euren kabuz erabakitzeko 
gaitasuna izan behar dute. Ha-
laber, inork ezin du prozesu bat 
hasi beste pertsona baten izenean; 
bakoitzak egin behar du berea". 
Pertsona batek eskaera egiten 
duenetik berme batzordeak onar-
tu ala ez erabakitzen duen arte 
sei aste igaro ohi dira. Baimena 
jasotzen badu, eskatzaileak bi 
hilabete ditu eguna eta tokia 
adierazteko; epe hori pasata, 
tramitea berritu egin behar du, 
ez iraungitzeko.

Heriotzari buruz aurrez go-
goeta egin eta etorkizunera be-
gira nahi dutenaz hausnartzea-
ren garrantzian asko sakondu 
dute Elizegik eta Suberbiolak. 
Bakoitzak nahi duena eta nahi 
ez duena garbi zehazteko tres-
naren berri eman diete berta-
ratutakoei, ABD Aurretiazko 
Borondateen Dokumentuaz.  
"Mediku taldeari zuzenduta dago 
eta erabiliko dute idatzi duenak 
bere borondatea hitzez adieraz-
teko gaitasunik ez duenean. 
Erredaktatu egin behar duzue, 
eta, ondoren, erregistratu. Adin 
nagusikoak diren hiru lekuko 
eraman ditzakezue [familiare-
kiko lotura bigarren gradukoa 
baino baxuagoa dutenak izan 
behar dute], edo, bestela, notario 
batekin, testigu lana ere egiten 
du". Egin ondoren, erregistratu 
egin behar dute, Donostian. "Az-
ken urteetan eztanda egin du 
gaiak eta itxarote zerrenda ur-
tebetekoa edo gehiagokoa izan 
daiteke osasuntsu dagoen per-
tsona batentzat; kasu larrienak 
lehenesten dituzte". 

Solasaldiaren bigarren zatian 
(eta lehenago ere bai) galdera 
eta ekarpen ugari egin dituzte 
Arrieskalletan elkartu direnek.

Herritarren jakin-mina piztu du heriotzaz bizitzatik hitz egiteko gonbidapenak; Arrieskalleta bete dute. TXINTXARRI

Heriotzaren gaiari buruz 
gehiagotan hitz egiteko 
gogoz atera dira

"UNE GOGORRA 
IZANAGATIK, 
HERIOTZA NORMALA 
ERE BADELA EZIN 
DUGU UKATU"

Zainketa aringarrietako osasun langile Eli Elizegik eta Iñigo Suberbiolak heriotzaren 
gaia ikusarazi eta egunerokoan jasotzen dituzten zalantzak argitzeko ariketa egin 
dute, Arrieskalleta elkartera bertaratu diren dozenaka herritarrekin batera

Heriotzaren bueltako 
kontzeptu ugari izan 
dituzte hizpide Elizegik eta 
Suberbiolak:

 
• Zainketa aringarriak: 

"Gaixotasun sendaezin 
bat duen pazientearen 
oinazea arintzea da 
helburua, ahal dugun alor 
guztietan".

• Egia jasangarria: 
"Legez, eritasun bati 
buruzko informazioa 
jasotzea gaixo dagoenari 
dagokio. Ikasi behar dugu 
denok zer den egia 
jasangarria, azalpenak 
ezin zaizkielako berdin 
eman pertsona guztiei: 
batzuek nahiago dute 
tantaka-tantaka, beste 
batzuek 'trago 
handiagotan'...".

• Tematze terapeutikoa: 
"Hobetzera egingo ez 
duen egoera baten 
aurrean, batez ere 
langileok tematzen 
garenean pazienteari 
onurarik ekarriko ez 
dizkion neurriak 
aplikatzen".

• Ahalegin terapeutikoa 
mugatzea: "Pazienteari 
on egiten dioten neurriak 
aplikatzen jarraitzea eta 
hori lortzen ez dutenak 
kentzea".

• Tratamenduari uko 
egitea: "Pazienteak 
eskubide osoa du 
tratamendu bati ezetz 
esateko".

• Sedazioa: "Tresna bat 
da oinazea apaltzeko, 
pazientea lokartuta, bere 
gaixotasunean eragin 
gabe".

• Eutanasia: 
"Sedazioarekin bezala, 
pazientearen oinazea 
baretuko dugu, baina 
bere heriotza 
probokatuta".

• Aurretiazko 
borondateak: "Hausnartu 
eta idatziz jaso 
beharrekoa: 
norberarentzat zer den bizi 
kalitatea".

Arrieskalletan 
landutakoaz, 
gako batzuk

Txintxarri
Errendimendu mailako binaka-
ko finalak jokatu zituzten mar-
txoaren 28an eta 30ean. Zizur-
kilen Infantil I. mailako Ekial-
deko azken lehia borrokatu zen 
28an eta Intzako bikotea –Kimetz 
Atorrasagasti Sarasola oriotarra 
eta Oier Jauregi Ormazabal he-
rritarra– garaile izan zen.

Aieko Azpeitia Bengoak eta 
Hegoi Zabala Morenok osatuta-
ko Hernani 1 izan zuten aurka-
ri. Norgehiagoka serioa izan zen 
lau pilotariek jokatutakoa. Hala 
ere, urduri hasi zuten Lasar-
te-Oriako taldeko kideak neur-
keta eta aurkariak markagailuan 

aurreratu ziren egoera hori 
baliatuta.

Partida osoan atzetik joan arren, 
Intzakoek ez zuten amore eman 
eta azken txanpan erasora jo zu-
ten. Ongi atera zitzaien ausardia 
eta itzulia eman zioten lehiari 
16-18 amaituta.

Ekialdeko txapelketako garai-
kurra eskuratuta, Errendimen-
du txapelketako bigarren fase 
ederrari eman diote amaiera 
Intzako gaztetxoek; ez dute neur-
ketarik galdu.

Bakarkako lehiak
Udaberri eta Errendimenduko 
bikotekako txapelketak amaitzea-
rekin bat, Intzako ordezkariek 
banakako txapelketak hasiko 
dituzte nagusiki.

Lehena kantxara ateratzen Itxa-
so Iparragirre izan behar zuen. 
Martxoaren 28an, Zazpi Iturriko 
Maria Balerdiren aurka jokatu 
behar zuen infantil mailako nes-
ken txapelketako lehen jardunal-
dia, baina aurkariak ezin izan 
zuen neurketa jokatu eskuetan 
min zuelako. 

Maila federatuan, Lau t'erdi 
txapelketa jokatuko dute eta lau 

pilotari izango dira lehian bi mai-
latan banatuta: Jon Pello Artetxe 
nagusien lehen mailan eta Peru 
Urdanpilleta, Haritza Diaz de Ge-
reñu eta Beñat Olazabal, aldiz, 
nagusien bigarren mailan.

Errendimendu mailan bi lehia 
izango dira jokoan: batetik, bana-
kako Berezko txapelketa, eta bes-
tetik, binakako Udaberri txapel-
keta.

Lehenengoan Intzako Oier eta 
Irai Jauregi anaiak parte hartuko 
dute infantil eta alebin mailetan, 
hurrenez hurren. 

Binakako lehiari dagokionez, 
eskolako gaztetxoek infantil 2. 
mailan izango dituzte bi bikote 
lehian eta alebin 2. maila bat.

Bai federatu, bai eskolarteko 
lehia ezberdinetan sistema bera 
erabiliko da. Multzotan banatuta 
pilotariek itzuli bateko liga lehia-
tu eta lehen bi sailkatuek Gipuz-
koako txapelketako kanporaketak 
jokatuko dituzte.

Eta hori guztiaz gain, Intzako 
arduradunek aurreratu dutenez, 
palako bikoteak Herriarteko go-
mazko palako lehian izena ema-
teko asmoa dute; maiatzean ha-
siko litzateke txapelketa.Ezker eskuin, Kimetz Atorrasagasti eta Oier Jauregi, eskuratutako garaikurrekin. INTZA KE

Intzako infantilak, 
Ekialdeko txapeldun
Errendimendu txapelketa amaitu da. Martxoko azken asteburuan alebin eta infantil mailako 
finalak jokatu dira. Infantil I. mailako Ekialdeko txapelketan, Hernani 1 eta Intza izan dira 
aurrez aurre. Neurketa borrokatuan 16-18 gailendu dira Lasarte-Oriako taldeko ordezkariak

ASTEBURUKO HITZORDUAK

FUTBOLA
OHOREZKO ERREGIONALA

Antiguoko KE - Ostadar SKT
Larunbata. 19:15. Berio, Donostian.

GORENGO MAILA
Ostadar SKT - Allerru KE
Igandea. 11:20. Michelin kirol gunean.

ERREGIONAL I. MAILA, KOPA
Texas Lasartearra CF - Usurbil FT
Larunbata. 18:20. Michelin kirol gunean.
Euskalduna A. SD B - Ostadar SKT
Larunbata. 18:30. Ubitarte, Andoainen.

OJM, JAITSIERA
Zarautz KE B - Ostadar SKT
Larunbata. 17:30. Asti-Txiki, Zarautzen.

JUBENILEN GORENGO MAILA
Segura Aizkorri FT - Ostadar SKT
Larunbata. 18:00. Alustiza, Seguran.

J. I. MAILA, IGOERA
Antzuola KE - Texas Lasartearra CF B
Larunbata. 18:00. Eztala, Antzuolan.

J. I. MAILA, KOPA
Segura Aizkorri FT B - Texas Lasartearra CF
Larunbata. 15:30. Alustiza, Seguran.

J. I. MAILA, UDABERRIKO KOPA
Zarautz KE D - Ostadar SKT C
Igandea. 14:30. Asti-txiki, Zarautzen.

OKM, JAITSIERA
Ostadar SKT - Hondarribia FE
Larunbata. 09:45. Michelin kirol gunean.

K. I. MAILA, KOPA
Texas Lasartearra CF - Zarautz KE D
Larunbata. 11:30. Michelin kirol gunean.
Ostadar SKT (neskak) - Usurbil FT B

Larunbata. 16:35. Michelin kirol gunean.
Lengokoak SD B - Ostadar SKT
Larunbata. 13:15. Cesar Benito, Donostian.

K. I. MAILA, UDABERRIKO KOPA
Ostadar SKT C - Urnieta CD B
Larunbata. 14:50. Michelin kirol gunean.

ARETO FUTBOLA
I. MAILA

Antiguoko Bellmer - Eguzki Arkupe Rehab.
Ostirala. 20:45. Pio Baroja kirol., Donostian.

III. MAILA, KOPA
Eguzki ISU Leihoak - Martutene Sustatuz
Ostirala. 20:50. Maialen Chourraut kir.

GAZTEEN MAILA
Eguzki Bodegas Ayesa -  Antiguoko F. 
Iribarren
Larunbata. 09:30. Maialen Chourraut kir.

INFANTIL MAILA
Eguzki Andatza Taberna B - Lauburu KE Ibarra
Larunbata. 14:30. Michelin  pil.
Eskoriatza KE - Eguzki Bar Escalerilla
Igandea. 11:30. Manuel Muñoz kirol., Eskoriatzan.

ESPAINIAKO TXAPELKETA
Erkidegoen Selekzioen arteko 
Espainiako txapelketa jokatzen ari da 
eta Eguzki Areto Futbol eskoleko lau 
kide 12 eta 14 urte azpiko Euskadiko 
taldean ari dira lehian.
Apirilaren 6ra arte. Blanes, Katalunian.

SASKIBALOIA
II. MAILA

Ostadar SKT - Luberri Baserria KM0
Larunbata. 14:00. Maialen Chourraut kirol.

JUNIOR ERRENDIMENDU ZILARRA
Ostadar Beltza - Bergara KE Pixel Sist.

Igandea. 09:30. Maialen Chourraut kirol.
Ostadar SKT - SaskiAxular Izaburu
Larunbata. 16:00. Paco Yoldi kirol., Donostian.

EUSKAL LIGA, KADETEA
Ostadar Alvite Arquitectura - AXA 
Amurrio
Larunbata. 16:00. Maialen Chourraut kirol.

KADETE ERRENDIMENDU ZILARRA
Ostadar SKT - Biko Asesoria Oiarso SKT
Igandea. 11:30. Maialen Chourraut kirol.

KADETE PARTAIDETZA
Arri BKL Orkli - Ostadar SKT
Ostirala. 18:00. Antzizar kirol., Beasainen.

BOLEIBOLA
SENIOR MAILA, GIP. TXAPELKETA

Ostadar SKT - Ipar Titanak
Larunbata. 18:00. Maialen Chourraut kirol.

KADETE MAILA, GIP. TX., PLAY OFF
Ostadar SKT B - Oiarso Gorria
Larunbata. 12:30. Michelin kirol gunea.

KADETE MAILA, 32.-36. POSTUAK
Goierri KE B - Ostadar SKT A
Igandea. 12:00. Aldiri kirol., Urretxun.

INFANTIL MAILA
Oiarso Gorria - Ostadar SKT
Larunbata. 13:30. Beraun pil., Errenterian.

PILOTA
 LAU ETA ERDI, I. MAILA

Intza (Artetxe) - LAPKE
Larunbata. 11:00 (1. partida). Michelin pil.

 LAU ETA ERDI, II. MAILA
Intza (Olazabal) - Legazpi
Ostirala. 19:00. Loidibarren pil.
Azk. Oteiza - Intza (Diaz de Gereñu)

Larunbata. 10:00 (2. partida). Azkoitian.
Alde Zaharra - Intza (Urdanpilleta)
Larunbata. 16:00 (4. partida). Egia, Donostian.

INFANTIL M., BEREZKOAK
Intza (Jauregi) - LAPKE
Larunbata. 16:00 (2. partida). Azpeitian.

UDABERRI, INF. II. MAILA
Ziotza 1 - Intza 2
Ostirala. 18:30 (1. partida). Zizurkilen.
Intza 1 - Behar Zana 1
Igandea. 11:00 (1. partida) Loidibarren pil.

IGERIKETA
ALEBINEN LIGA

Buruntzaldea IKTko alebin mailako 
kideek ligako seigarren jardunaldian 
izango dira igerian.
Larunbata. 18:00. Hernaniko kiroldegian.

BENJAMIN JAIALDIA
Buruntzaldea IKTko benjaminek euren 
mailako jaialdiko bosgarren saioan 
parte hartuko du.
Larunbata. 15:30. Hernaniko kiroldegian.

GIMNASTIKA ERRITMIKOA
BENJAMIN TOPAKETA

LOKEko benjamin mailako taldeek 
Benjamin topaketen bigarren 
jardunaldia izango dute.
Igandea. 10:35. Oiartzunen.

ERRUGBIA
EUSKAL LIGA, II. MAILA

Universitario Bilbao - Gipuzkoa Sortzen
Larunbata. 18:00. Bilbo, Bizkaian.

10 ETA 12 URTEZ AZPIKOA
Beltzak Errugbi eskolako 10 eta 12 urtez 
azpiko gaztetxoek topaketa izango dute. 

Igandea. 10:30. Atsobakar kirol gunea.

ATLETISMOA
ESKOLARTEKO TXAPELKETA

Ostadar SKTko infantil eta alebinek 
bakarkako Gipuzkoako txapelketako 
bigarren jardunaldian parte hartuko 
dute.
Igandea. Goiza. Eibarren.

JUDO
EUSKADIKO TXAPELKETA

LOKEko judokek kadete mailako 
Euskadiko txapelketa lehiatuko dute.
Larunbata. 15:00. Gasteiz, Araban.

EUSKAL KIROL JOKOAK
LOKEko infantil mailako judokek 
Euskal Kirol Jokoetan parte hartuko 
dute.
Larunbata. Goiza. Gasteiz, Araban.

HIPODROMOA
UDABERRIKO DENB.

Udaberriko denboraldiko bigarren 
jardunaldia jokatuko da.
Asteazkena 9. 11:05. Hipodromoa, Donostian.

BOLA JOKOA ETA TOKA
GIPUZKOAKO KOPA

Ostadar bola joko eta toka taldeko 
kideek Gipuzkoako kopako sailkapen 
proban parte hartuko dute.
Igandea. Michelin kirol guneko bolatokia.

HERRI KIROLAK
GIPUZKOAKO TXAPELKETA

Beñat Telleria herritarrak Harri Txikien 
Gipuzkoako txapelketa lehiatuko du.
Igandea. 17:00. Aian.

Txintxarri 
Gesalaga Okelan Zarautz Beltzak 
RT taldeko 18 urtez azpikoak Es-
painiako txapelketako multzoko 
fasea lehiatu zuen Valentzian 
martxoaren 29an eta 30ean. Va-
lentziara joan zen taldean Beltzak 
RTko harrobiko kide Lander Za-
bala, Efren Real, Eneko Sanchez 
eta Joanes Arroyo herritarrak 
izan ziren eta euren senideen 
babesa eta animoak izan zituzten.

Beltzek erronka ederrari egin 
zioten aurre. Hiru neurketa jokatu 

zituzten Katalunia, Valentzia eta 
Madrilgo ordezkarien aurka; bi 
partida galdu eta hirugarren ber-
dindu zuten gazteek. Ikus koadroa.

Herriko lau ordezkariak Les 
Abellesen aurkako hamabostekoan 
izan ziren; gainerako bi partide-
tan, aldiz, Efrenek ez zuen zelaian 
hasi jokoa. Beltzek euren onena 
eman zuten zelaian eta Sanchez 
eta Arroyok entsegu bana egin 
zituzten, Pozuelo eta Barçaren 
aurkako neurketetan, hurrenez 
hurren.

CRC Pozuelok eraman zuen 
saria hiru aurkariak garaitu ostean 
eta Espainiako txapelketako fina-
lerdietan izango da. 

Gainerako emaitzak
Beltzen gainerako taldeek zorte 
ezberdina izan zuten. Ohorezko 
B mailako taldeak Blendio Cor-
moran RC Santander 11-32 garai-
tu zuen. Euskal Ligako II. maila-
ko kideek ere Uribealdea 73-14 
gainditu zuten. 16 urtez azpiko 
taldeak, aldiz, ezin izan zuen Uni-
versitario Bilbaorekin (66-45).

Apirileko lehen asteburuan, aldiz, 
Beltzen federatutako talde gehienek 
atsedena izango dute. Ez horrela 
eskolako kideek, 10 eta 12 urtez 
azpiko gaztetxoek Atsobakar kirol 
gunean izango dute topaketa hila-
ren 6an, 10:30etatik aurrera.

18 urtez azpikoak, Espainiako 
txapelketan ezin aurrera egin
Gesalaga Okelan Zarautz Beltzak taldeko gazteek 
Espainiako txapelketako multzoko fasea jokatu dute

Gesalaga Okelan Zarautz Beltzak RTko kideak eta senitartekoak, Valentzian. ZARAUTZ RT

Txintxarri 
Infantil mailako Eguzki Bar Es-
calerilla taldeak ederki hasi du 
Gipuzkoako txapelketako lehia. 
Mondrate CD izan zuen aurrez 
aurre Maialen Chourraut kirol-
degiko kantxan martxoaren 29an.

Etxeko taldea indartsu hasi zen 
lehian eta Arrasateko ekipoak 
ezin izan zien herrikoen erasoei 
eutsi. Sei gol egin zituzten infan-
tilek.

Eguzki Andatza taberna taldeak 
atseden izan zuen eta bigarren 
jardunaldian sartuko da jokoan.

Euskal Kopa
Eguzki Goxokis Goxua taldeak 
ere garaipena erdietsi zuen eta 
ondorioz, Euskal Koparako sail-
katu da. Bigarren faseko garaile 
izan da Gorka Redondoren taldea; 
ez du neurketarik galdu. Azken 
jardunaldian Lauburu KE Ibarra 
4-1 gainditu zuen talde hori-beltzak.

Euskal Kopako lehen jardunal-
dia jokatuko du, beraz, hilaren 
12an edo 13an. Baina Bizkaiko 
eta Arabako ordezkarien zain 
geratzen da kadete taldea; azken 

jardunaldia jokatu behar dute 
hilaren lehen asteburuan. 

Gainerako taldeek ez zuten al-
deko emaitzarik lortzerik izan. 

Lehen mailan Eguzki Arkupe 
Rehabilitaciones taldeak 3-5 galdu 
zuen Ttakun AFKKren aurka. 

Mandragora Garagardotegiak 
gol batengatik garaitu zuen Eguz-
ki ISU Leihoak III. mailako kopa 
norgehiagokan (6-5). 

Eta Eguzki Bodegas Ayesa gazteen 
taldeak ezin izan zuen nagusi izan 
zen Lauburu KE Ibarra B geratu; 
4-0 irabazi zuten ibarratarrek.

Espainiako txapelketa
Aurreko zenbakian aurreratu 
genuen Eguzki Areto futbol tal-
deko Peru Azkarate, Josu Garcia, 
Unai Berasategi eta Telmo Aran-
zadi kideak Erkidegoen arteko 
Espainiako Txapelketa jokatzeko 
aukera handiak zituztela. Euska-
diko deialdian sartu eta martxoa-
ren 31tik 6ra Blanesen (Katalunia) 
lehiatzen ari dira.

12 urtez azpikoan, Galizia, Gaz-
tela-Mantxa eta Aragoi dituzte 
aurkari Azkarate, Garcia eta Be-
rasategik; lehen bi neurketak 2-9 
eta 0-9 galdu dituzte, hurrenez 
hurren. Garcia hamabostekoan 
izan da bi neurketetan eta Gali-
ziaren aurkako bi golak egin ditu. 

14 urtez azpikoan ere Aranzadi 
hamabostekoan izan da bi parti-
detan. Tamalez Euskadik ez du 
zorterik izan, ez Valentzia (4-1) 
ezta Extremaduraren (3-9) aurka 
ere.

Emaitzak ikusita, neurketa bat 
faltan -12 urtez azpikoak, Aragoi 
eta 14 urtez azpikoak, Errioxa – 
Euskadiko taldeek ez dute mul-
tzoko fasea gaindituko.

Infantilen neurketako irudia. TXINTXARRI

Eguzkiko infantil eta 
kadeteek, aurrerapausoa
Infantil mailako Eguzki Bar Escalerilla taldeak garaipenarekin hasi du Gipuzkoako 
txapelketako lehia. Kadeteek, aldiz, Euskal Koparako sailkapena eskuratu dute azken 
faseko neurketa guztiak irabaziz. Areto Futbol eskolako lau kide Eukadirekin ari dira lehian

- CP Les Abelles Quality Brokers 45 - 0 Gesalaga Okelan Zarautz Beltzak RT
- CRC Pozuelo Rugby A 38 - 7 Gesalaga Okelan Zarautz Beltzak RT
- Barça Rugby 5 - 5 Gesalaga Okelan Zarautz Beltzak RT

Taula Xake Klubeko A taldeak, 
II. mailako txapela eta igoera

Txintxarri
Gipuzkoako taldekako txapel-
ketako azken hitzorduak jokatu 
ziren martxoaren 29an lurral-
deko hainbat herritan. Mutrikun, 
Txaturangaren aurka, Lasar-
te-Oriako Taula A taldeak asko 
zuen jokoan eta herritarrek 
euren onena eman zuten euren 
partidetan.

Lau tauletan berdinketa lortu 
zuten Miguel Maria Baroja, Pa-
blo Arrondo, Iñaki Etxeberria 
eta Erlantz Sanchezek. Bi pun-
tu gehiago lortu eta Beraun Bera 
B zein Zaleak A berrien zain 
geratu ziren herriko ordezkariak.  

Bi talde horiek ere bina ber-
dindu zutenez, Lasarte-Oriako 
taldeak lehen postua mantendu 

eta ondorioz, II. mailako txapel-
keta eta I. mailarako igoera 
zuzena eskuratu ditu. 

Txapelketa ederra
Aparteko txapelketa egin du 
Taulako A taldeak: fase erregu-
larrean lehen postuan sailkatu 
zen eta igoerako lehian postua 
mantentzea lortu du.

Taula Xake Klubeko ardura-
dunak pozarren daude taldeko 
ligan eskuratutako emaitzekin. 
Denboraldi hasierako helburuak 
bete dituzte, bi taldeak euren 
mailako lehen postuko lehian 
izan dira eta igoera eskuratu 
dute. "Gure ordezkarien denbo-
raldia biribila izan da", onartu 
dute klubeko kideek.

Azken jardunaldian, bina berdindu du Txaturangarekin 
eta denboraldia biribildu du II. mailako taldeak

Taula A taldeko kideak txapelketako lehia batean jokoan. TXINTXARRI

LOKE JUDO

Ezin dominen lehian sartu
Lasarte-Oria Kirol Elkarteko (LOKE) Suhar Artistegi judokak junior mailako 
Espainiako txapelketa lehiatu zuen martxoaren 29an, Iruñean. 90 kilo 
azpiko mailan borrokatu zen gaztea eta bina borroka irabazi eta galdu 
ostean, brontzezko domina borrokatzeko bidetik at geratu zen Lasarte-
Oriako ordezkaria.

Hilaren 5ean, aldiz, LOKEko gaztetxoek, infantil eta kadeteek zehazki, 
hitzordu berriari aurre egingo diote. Goizean, infantilek Euskadiko 
Eskolarteko Jokoetan parte hartuko dute; arratsaldean, kadeteek 
Euskadiko txapelketa lehiatuko dute.

Txintxarri
Buruntzaldea IKTko igerilariak 
zein Bidasoa XXI taldean dagoen 
Iñaki Garcia herritarra Gipuzkoa-
ko Kluben kopako lehian izan 
ziren martxoren 29an eta 30ean. 
Tolosako Usabal kiroldegian batu 
ziren Gipuzkoako igeriketa taldeak. 
Buruntzaldea IKT sailkapen oro-
korrean zortzigarren postuan 
sailkatu zen; mutilak bederatziga-
rren postuan eta hamargarren 
postuan emakumeak. Baina pro-
bako podiumean izan zen herrita-
rrik; Iñaki Garcia herritarrak 
Bidasoa XXI taldearekin lortu zuen 
garaipena bai sailkapen orokorrean, 
baita gizonezko lehian ere.

Garciak bakarka –50 m. libre 
eta 50 m. zein 100 m. bular– zein 
erreleboko lau probetan parte 
hartu zuen eta lehen postuetan 
izan zen guztietan.

Markak eta agurra
Buruntzaldea IKTko hamahiru 
kidek ere parte hartu zuten hi-
tzordu garrantzitsuan. Lan ede-

rra egin zuten igerilariek eta 
gehienek, Irati Etxeberria izan 
ezik, euren markak ondu zituz-
te proba batean baino gehiago-
tan. Ikus ondoko koadroa.

Horrez gain, lehen postuetan 
ere izan ziren. Koadroan nabar-
mendutako Iker Gorostegiren 
garaipena eta Garazi Etxeberria 
zein Oihan Matuteren hirugarren 

postuez gain, Etxeberria hiru-
garren izan zen 200 m. tximele-
tan ere; Miren Sarobek laugarren 
amaitu zuen 200 m. lau estilo 
saioan eta emakumeen 4x50 m. 
libre erreleboa zein mutilen 
4x100 m. libre, 4x50 m. eta 4x100 
m. libre estilo erreleboak ere 
podiumetik maila batera geratu 
ziren.

Igeriketa taldeko prestatzai-
leak zapore gazi-gozoa daude 
txapelketa horren ostean, po-
zarren daude igerilariek egin-
dako lanarekin eta txapelketan 
lortutako emaitzekin, baina 
baja garrantzitsu bat izango 
dute; Garazi Etxeberria igeri-
lariaren azken txapelketa izan 
zen. "Hainbat eta hainbat urte-
tan gure taldean maila benetan 
altuan lehiatzen egon ondoren, 
igeriketa bigarren plano batean 
uztea erabaki du Garazik. Asko 
botako ditugu faltan bere kon-
promiso, alaitasun eta leialta-
suna", adierazi dute. Eta bere 
ibilbide berrian zorte ona ere 
opa diote.

Teknifikazio saioa
Bestalde, Buruntzaldea IKTko 
Aitor Ormazabal alebin mailako 

teknifikazio saioan izan zen, 
Donostiako Paco Yoldin. Gipuz-
koako Federazioak antolatuta, 
Gipuzkoa osoko 2012 urteko 26 
neska-mutil eta 2013 urteko 25 
elkartu ziren entrenatu batera-
tua egiteko. Lehorreko ariketak 
egin zituzten lehenik eta ostean, 
uretara egin zuten salto.

Ormazabalek esperientzia be-
rria gozatzeko aukera izan zuen, 
baita lehen aldiz igerileku luzean 
entrenatzekoa ere.

Txikiak lehian
Ormazabalek eta alebin mailako 
taldekideek ligako jardunaldi be-
rria izango dute hilaren 5ean. 
Hernaniko kiroldegian seigarren 
jardunaldia jokatuko dute. Au-
rretik, taldeko benjaminek jaial-
diko bosgarren saioan parte har-
tuko dute.

Gipuzkoako Kluben Kopan parte hartu zuten Buruntzaldea IKTko kideak. BURUNTZALDEA IKT

Emaitza bikainak 
Gipuzkoako Kluben Kopan
Buruntzaldea IKTko kideek zein Bidasoa XXI taldeko Iñaki Garciak ederki egin dute igeri 
Gipuzkoako Kluben Kopan. Markak ondu eta lehen postuetan izan dira Lasarte-Oriako igerilariak. 
Sailkapen orokorrean Bidasoa XXI garaile izan da; Buruntzaldea IKT, aldiz, zortzigarren

Txintxarri
Udaberri giro ederrarekin hasi 
da martxan Donostiako Hipo-
dromoa. Hilaren 2an, denboral-
diko lehen zaldi lasterketak 
jokatu ziren eta Lasarte-Oriako 
Aterpea merkatari eta ostalarien 
elkarteak babestutako sariak 
jaso zituzten probetako garaileek. 
Ikus koadroa.

Laugarren eta bosgarren sarian 
Upsilon eta Tammani nagusi 
izan ziren helmugan, baina gai-
nerako lasterketetan lehia ede-
rrak ikusi ahal ziren Hipodro-
moko azken zuzengunean.

Hurrengo jardunaldian, hila-
ren 9an ere herriko merkatari 
eta ostalarien izena izango di-
tuzte sariek eta hilaren 17an, 
Ostegun Santuan ere izango da 
lasterketarik.Lehen lasterketako irudia. D. ARGINDAR

Lehia ederrak, Udaberriko 
denboraldiari hasiera emateko
Aterpea merkatarien elkarteko kideek sariak banatu 
dizkiete lehen jardunaldiko lasterketetako garaileei

Arkupe Taberna saria
• 'Southern Voyage'/R. Sousa

Arima Gastrotaberna saria
• 'Black Voice'/N. de Julian

Alcar Leihoak saria
• 'Zapater'/C. A. Loaiza

Bideo Lagunak saria
• 'Upsilon'/ J. Gelabert

Aldaz Hortz Klinika saria
• 'Tammani'/R. Sousa

Gipuzkoako Kluben Kopan ondutako markak
• Garazi Etxeberria: 100 m. bular (3º) eta 100 m. lau estilo (3º).
• Iker Gorostegi: 200 m. lau estilo (3º) eta 200 m. tximeleta (1º).
• Miren Sarobe: 100 m. zein 400 m. lau estilo eta 200 m. tximeleta.
• Mayi Gorostegi: 200 bizkar eta 400 m. lau estilo.
• Oihan Matute: 100 m. eta 200 m. bular (3º) eta 400 m. lau estilo.
• Mario Amantegi: 200 m. libre, 100 m. lau estilo eta 50 m. libre.
• Ibon Elola: 50 m., 100 m. zein 200 m. bizkar eta 100 m. libre.
• Kimetz de la Cruz: 50 m. eta 100 m. bizkar eta 200 m. libre.
• Amaiur Iparragirre: 200 m. lau estilo, 50 m. tximeleta eta 

800  m. libre.
• Nora Miguelez: 50 m., 100 m. eta 200 m. bular eta 400 m. libre.
• Ane Meyer: 50 m., 100 m. eta 200 m. libre eta 50 m. bular.
• Ander Martinez: 50 m. libre, 50 m. bular, 200 m. lau estilo eta 

200 m. bular.

Maialen Chourraut, Eslalomeko 
bigarren kopako podiumean
Kayak kroseko Espainiako kopako lehen jardunaldia ere 
lehiatu dute La Seu D'Urgelleko (Katalunia) kanalean

Txintxarri
Espainiako Eslalom kopa aurre-
ra doa. Irungo San Miguel kana-
lean jokatutako probaren ostean, 
La Seu D'Urgellen (Katalunia) 
lehiatu dute bigarrena. Maialen 
Chourraut herritarrak aurrekoan 
Australian egoteagatik huts egin 
bazuen ere, oraingoan K1 maila-
ko garaile izan da. 

Sailkapen proban laugarren 
postuan geratu arren, final zirra-
ragarria bizi izan zuen herritarrak. 
Bigarren sailkatu zen Laia Sorri-
bes (96,06) garaitu zuen Chourrau-
tek 66 ehunekorengatik: bere 
marka 95,41 izan zen.

Horrez gain, egun bat lehenago, 
kayak kroseko kopako lehen hi-
tzorduan ere parte hartu zuen 
herritarrak. 

Berria den erlojupeko banakako 
proban emaitza ederrak eskuratu 
zituen. Bi jaitsiera jokatu zituzten 
eta lehengoan Chourraut izan zen 
nagusi; bigarrenean, aldiz, hiru-
garren postuan amaitu zuen.

Kayak kroseko txapelketan, 
aldiz, ezin izan zen finalerako 
sailkatu olinpiar kirolaria.

Selekzioko probak
Eslalom zein kayak kros jardu-
naldi hori eta hilaren 19an eta 

20an Orthez-en (Frantzia) joka-
tuko diren Espainiako Eslalo-
meko hirugarren kopa eta Kayak 
kroseko bigarrena garrantzitsuak 
izango dira herritarrarentzat; 
Espainiako selekzioak aurten 
lehiatuko dituen nazioarteko 
txapelketetan parte hartuko du-
ten kirolariak aukeratzeko ba-
liatuko dituzte hautatzaileek. 

Lehiaketa horien artean dau-
de, Munduko Kopako probak, 
Parisen antolatuko den Europa-
ko txapelketa eta Australian 
jokatuko den Munduko txapel-
keta.

Chourraut, K1 lehian. RFEP

Txintxarri
Ostadar SKTko ziklotursita taldea 
martxoan jarri zen martxan. Itsa-
sondo, Zumaia, Belauntza, Amez-
keta eta Iraetara egin dituzte lehen 
irteerak, baina aurten 3.000 kilo-
metro baino gehiago batuko di-
tuzte denboraldian zehar egingo 
dituzten irteeretan. 

Iganderoko hitzorduak 31 izan-
go dira eta hilabetearen arabera, 
08:30ean (apirila, iraila eta urria) 
edo 08:00etan (gainerako hilabe-
teak) hasiko dira Biyak Bat egoi-
tzeko atetik. Hurrengo hitzorduak 
ondoko taulan.

Horiez gain, apirila eta uztaila 
artean, elkarte arteko probetan 
ere parte hartuko dute taldeko 
ausartenek, hala nola, Abraham 
Olano proba, Quebrantahuesos 
edo Indurain lasterketa. 

Laguntasuna xede
Taldearen helburuetako bat 
adiskidetasuna denez, bidaia 
berezietan eta mahai inguruan 
ere biltzen dira kideak. 

Denboraldiaren aurrekari gisa, 
otsailean taldeak sagardotegia 
egin zuten, eta, azaroan, irteerei 
amaiera emateko, euren biko-

teekin batera bazkaria antolatu 
ohi dute.

Bestalde, hiru irteera berezi ere 
prestatu dituzte taldeko kideek. 
Maiatzean Nafarroara egingo dute, 
zehazki, Artatzara. Bizkaia eta 
Nerbioi ibaiaren jaiotza izango 
dute jomuga ekainean eta uztailean 
Errioxako Calahorra herria bisi-
tatuko dute.

Kide berrien bila
Errelebo falta dute, ordea. Ziklo-
turista talde txirrindulari betera-
noz osatuta dago eta bere iraupe-
na bermatzeko kide berriak, gizo-
nezko zein neskak, behar ditu. 
Horregatik talderekin bat egiteko 
interesa dutenei Ostadar SKTren 
bulegora hurbildu eta informatze-
ko gonbidapena egin dute.

Ostadar Ziklotusimo taldea, 
martxan eta kide berri bila
Martxotik urrira, igandero irteerak egingo dituzte eta 
aurten hiru bidaia berezi ere antolatuko dituzte

Ostadar Zikloturismo taldeko kideak, Zumaian. OSTADAR ZIKLOTURISMOA

Txintxarri
Euskotren Liga hasteko hiru 
hilabete besterik ez dira falta 
eta traineruak neguko denbo-
raldiko azken prestaketak egin 
dituzte. Entrenamendu saioez 
gain, hainbat proba izan dituz-
te euren indarrak neurtzeko. 
Marxoan bi jaitsiera lehiatu 
dituzte: Hondarribiko jaitsiera 
eta San Pedro test estropada. 
Aiora Belartieta zein Nahia 
Goenaga herritarrak kide diren 
Donostia Arraun Lagunak ontzia 
lehen postuetan izan da bietan.

Martxoaren 15ean, Hondarri-
bian izan ziren lehian. Lugañe-
nek denbora onena egin zuen 
jaitsieran, 15.00,18 eta bandera 
eraman zuen. Bigarren Tolosal-
dea izan zen eta hirugarren Orio 
Orialki.

Hamabost egun geroago, biga-
rren postuarekin konformatu 
behar izan zuen Pasai San Pe-
dron. Erlojupeko proban, Tolo-
saldea izan zen garaile (11.08) 
eta zortzi segundora iritsi zen 

(11.12) herritarrak kide dituen 
trainerua. Hirugarren berriro 
Orio Orialki sailkatu zen.

Ekainean dituzten Gipuzkoa-
ko zein Euskadiko txapelkete-
tarako eta Ligarako aurkarien 
egoera ezagutzeko baliagarri 
izan dira proba horiek. San Pe-
droko lehian, esate baterako, 
Euskotren Ligako zortzi ontziak 
izan ziren lehian.

Aulki mugikorra eta ergometroa
Bestalde, Ur Kirolak taldeko 
kide Eneko Mendizabalek ergo-
metroko Espainiako Txapelketan 

parte hartu zuen martxoaren 
15ean. Herritarra paralinpiko 
mailan aritu zen lanean eta bos-
garren postuan sailkatu zen; 
azken denbora, 09.24.

Eta Gipuzkoako zein euskal 
federakuntzek antolatutako aul-
ki mugikorreko proba eta ligetan 
ere lehian ari da herritarra. 
Azken hitzordua, aulki mugiko-
rreko norgehiagoka izan da. 
Martxoaren 30ean jokatu zuten 
Legution (Araban) eta Ur Kiro-
leko bi ordezkariak lehen eta 
hirugarren postuan amaitu zu-
ten lehia.

Donostia Arraun Lagunak, San Pedroko estropadan arraunean. DONOSTIA ARRAUN LAGUNAK

Arraun Lagunak, neguko 
probetan indartsu
Euskotren Ligako ontziek lehenengoz bat egin dute San Pedro test estropadan, 
martxoaren 30ean. Donostia Arraun Lagunak bigarren izan da, Tolosaldearen atzetik. 
Martxoaren 15ean, aldiz, Hondarribiko jaitsieran nagusi izan da Lugañene

Apirila
• 6 Zaldibia – 75 km 
• 13 Itziargo gaina – 80 km
• 20 Guadalupe - 68 km
• 27 Altzagarate – 72 km

Maiatza
• 4 Deba – 90 km
• 11 Mandubia - 96 km
• 18 Errezilgo Itzulia – 88 km
• 25 Ziburu – 85 km

Ekainak
• 1 Goizueta-Leitza – 95 km
• 8 Lizarrusti – 100 km
• 15 Mutriku – 100 km
• 22 Gabiria – 96 km
• 29 Artadi – 62 km

Hurrengo 
irteerak

ETXEBIZITZA

SALDU
Denda saltzen dut. Okendo 
plazan dago, Geltoki kalea 3. 
135.000 euro. Ez da alokatzen. 
Interesa duenak dei dezala 658 
08 93 80 zenbakira.

Trastelekua saltzen dut, 20 
m2., sotoa da, Sasoetan. 4.000 
euro. Harremanetarako zenba-
kia: 644 90 21 09.

ERRENTAN HARTU
Etxe bat alokatu nahiko nuke. 
Harremanetarako zenbakia: 
687 35 50 95.

Apartamentu txiki bat alokatu 
nahi dut, epe luzerako. Goizez 
deitu: 687 05 82 12.

ERRENTAN EMAN
Apartamentu bat alokatzen dut 
Landetan (Vieux-Boucau). Urte 
guztirako edo udan zein Aste 
Santuan: 688 66 79 82.

LANA

ESKAINTZA
Interna modura lan egiteko per-
tsona behar dugu, Soziosanita-
rio tituluduna. Interesa duenak 
dei dezala: 685 70 44 40 edo 
635 20 73 86.

ESKARIA
Etxeko garbiketa lanak egiteko 
eskaintzen naiz. Esperientzia 
eta informeak ditut. Harrema-
netarako zenbakia, 687 35 50 
95.

Interna gisa lan ugari egiteko 
prest nago, besteak beste, 
adineko pertsonak zaintzeko. 

Harremanetarako, 613 95 31 
26.

Externa moduan lan egiteko 
p res t  nago ,  09 :00e ta t i k 
16:00etara. Dokumentazio guz-
tia eguneratuta dut. Harrema-
netarako, 623 72 00 61.

Batxilergoko Bigarren mailako 
ikaslea naiz eta edozein ira-
kasgaietako klase partikularrak 
emateko prest nago. Harrema-
netarako, 678 17 15 99.

BESTELAKOAK

HEZKUNTZA
2. Batxilergoko ikasle bati Ma-
tematiketan laguntzeko eskola 
partikularrak emateko norbait 
behar da. Interesa dutenek 
deitu zenbaki honetara: 660 89 
48 14 (Mari Karmen).

12 urteko neska bati zatikiak 
edo saio partikularrak emateko 
norbait behar dut. Harremane-
tarako zenbakia: 687 35 50 95.

SALEROSKETA
Haritz egurra saltzen dugu, 
tximinia edota ekonomiketara-
ko. Eskatu ostean etxera era-
mateko zerbitzua dugu. Harre-
manetarako zenbakia, 667 23 
23 00.

Karreterako bizikleta, BMC 
SLR03 Beltza eta ondo zaindu-
ta. 607 49 16 63 (Aritz).

125 c.c-ko motorra, Piaggio 
Liberty beltza. 2013 urtean 
matrikulatuta eta 21.000 km. 
616 43 47 65 (Joxe).

Opel Antara 150cv salgai. 
2008. urtekoa. Gris koloreko 

larruzko eserleku berogarrie-
kin. Funtzio anitzeko txartela.
Nabigatzailea pantailan eta 
esku librekoa. Aleazio-hagu-
nak. Hurbiltasun-sentsorea. 
Aire girotua. Likidoen aldaketak 
eginda. Balazta-pastilla eginak. 
% 80ko estalkiak. Autoa oso 
ondo dabil eta oso zabala da. 
7.000 euro. 672 41 67 61.

Kawasaki Z900 saltzen dut, 
2018. urtekoa, 17.504km-re-
kin. Estrak ditu, SC ihes-hodia, 
balazta-heldulekuak, erorketen 
aurkako gomak, direkzio-ese-
kidura eta martxoko estalkiak. 
Dauzkadan serieko gauza 
guztiak motorrarekin batera 
entregatuko ditut. 6.000 euro. 
606 59 90 64.

BMW X5 4.4.I saltzen dut. 2001. 
urtekoa. 4000 euro. 606599064

AZOKA TXIKIA

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Zaldua eta 
Lierni Apaolaza Urdanpileta.

Publizitatea
Irati Zatarain.

Laguntzaileak
Gorka Lasa, Asier Odriozola, 
Gorka Alvarez, Jexux 
Artetxe, Maitane Rebe, Julen 
Basterra, Lierni Rekondo eta 
Aizpea Amas.

Axier Iraola eta Eneko 
Sanchez.

OSTIRALA, 4 		 LASA

LARUNBATA, 5 	 ACHA-ORBEA

IGANDEA, 6 		  ACHA-ORBEA

ASTELEHENA, 7 	 DE MIGUEL

ASTEARTEA, 8 	 LASA

ASTEAZKENA, 9 	 GIL

OSTEGUNA, 10 	 ACHA-ORBEA

'URTE OSOKO GUARDIAK' 
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: San Frantzisko 1/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia:  Elkano kalea 9 behea, 
Hernani. 943-55 20 87

ZORION AGURRAK

Oier
Zorionak Oier!!! 
Hamabost muxu 
potolo!!! Etxekoen 
partetik maite 
zaitugu!!!

Danel
Zorionak!!! Danel, 
nire anaia eta 
laguna, beti hemen 
egongo naiz 
zuretzat. Maite 
zaitut! Eta gora 
Sobradillo!

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OSTEGUNEKO 16:00AK 
ARTE JASOKO DITUGU

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

KOMIKIA

OSTIRALA 4
LASARTE-ORIA Sinadura bilketa
Euskal Herriko Pentsionisten 
Mugimenduak aurkeztutako Herri 
Ekimen Legegilea babesteko azken 
atxikimenduak jasoko dituzte gaur 
(hilak 4) gure herrian. Ekimen hori 
dinamizatzen ari den taldeak mahai 
bana jarriko du Ola kalean, Okendo 
plazan eta Euskotren geltoki 
sarreran, 18:00etatik 20:00etara.
Ola kalea, Okendo plaza eta 
Euskotren geltoki ataria, 
18:00etatik 21:00etara.

AZPEITIA Bertsolaritza
Earra! bertso eskolako kide Maddi 
Lasak Gipuzkoako Eskolarteko 
Bertsolari Txapelketako finala 
jokatuko du, beste zazpi 
bertsolarirekin batera: Kattalin 
Arabolaza, Egiar Otegi, Adei 
Urbitarte, Suhar Gesalaga, Joanes 
Azpillaga, Sustrai Goenaga eta 
Danel Etxeberria.
Elikagunea, 20:00etan.

LARUNBATA 5
LASARTE-ORIA Tailerra
8 urtetik gorako haurrei zuzendutako 
robotika hezigarriko bi tailer egingo 
dituzte liburutegian, Lego Spike 
erabiliz. Saio bakoitzean gehienez 
hogei parte hartzaile arituko dira, eta 
Discover Bricks enpresak gidatuko 
du. Jarduera horren helburua da 
pentsamendu logikoa, sormena eta 
talde lana garatzea jolasa eta 
programazioaren bitartez.
Udal Liburutegia, 10:00etatik 
12:15era.

LASARTE-ORIA Azoka
Udalak eta Behemendi nahiz 
deKolore elkarteek XII. Lore eta 
Landareen Azoka egingo dute. 
Hamabi produktu postu jarri eta 
haurrentzako tailerrak egingo 
dituzte.
Okendo plaza, 10:00etatik 
14:30era.

LASARTE-ORIA Dantza
Doos Colectivo taldeak Tierra de 
nadie-ren emanaldia egingo du. 
Sarrerek 6 euro balio dute.
Kultur etxea, 20:00etan.

IGANDEA 6
LASARTE-ORIA Zinema
Haurrei zuzendutako Lurrak eztanda 
egin zuen eguna filma proiektatuko 
dute. Sarrerek 4 euro balio dute.
Kultur etxea, 17:00etan.

LASARTE-ORIA Zinema
Helduei zuzendutako A complete 
unknown (Bob Dylan) filma emango 
dute. Sarrerek 6 euro balio dute.
Kultur etxea, 19:30ean.

ASTEARTEA 8
LASARTE-ORIA Literatura
Jose Luis Navarro historialariak 
Retazos bildumako lau liburuak 
aurkeztuko ditu.
Kultur etxea, 19:00etan.

ASTEAZKENA 9
LASARTE-ORIA Balleta
Australian Ballet konpainiak 
oholtzaratutako Coppelia 
ikuskizunaren emanaldi digitala 
proiektatuko dute Danok Kide 
elkarteak eta udalak. Sarrerek 7,5 
euro balio dute aurrez eskuratuz 
gero, eta, egunean bertan erosiz 
gero, 9 euro.
Kultur etxea, 19:00etan.

OSTIRALA 11
LASARTE-ORIA Zinema
Okendo Zinema Taldeak hilabete 
honetako aurreneko pasea egingo 
du, Mi única familia filma 
proiektatuta. Sarrerek 6 euro balio 
dute.
Kultur etxea, 20:00etan.

LARUNBATA 12
LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin 
kontaketa saioa. Gurasoekin batera 
parte hartuko dute txikiek, eta 
saioa euskaraz, gaztelaniaz eta 
ingelesez izango da. Horrek ere 
haurrak liburuen mundura 
hurbiltzea du helburu, estimulu 
sentsorialen eta lotura afektiboaren 
bitartez.
Udal Liburutegia, 11:00etan.

LASARTE-ORIA Antzerkia
Mar-Mar Teatroa konpainiak Elara, 
bidaia bat izarretara antzezlanaren 
emanaldia egingo du, haurrentzat. 
Sarrerek 4 euro balio dute.
Kultur etxea, 17:00etan.

LASARTE-ORIA Euskaraldia
Herriz herri dabilen Euskaraldiaren 
erakusleihoa Lasarte-Oriara etorriko 

AEBetako New York hiria, 60. 
hamarkada. Eszena musikal 
zabala eta liluragarria. 
Testuinguru horretan kokatuko 
du ikus-entzulea A complete 
unknown filmak, Minnesota 
hiriko Bob Dylan folk abeslari 
gaztearen eztanda kontatuta: 
hasierako emanaldi apaletatik, 
herrialde horretako areto handi 
eta entzutetsuenetan 
jotzeraino. 

Artista horren abestiek eta 
mistikak munduko muga guztiak 
gaindituko ditu eta izugarrizko 
ospea erdietsiko du nazioartean, 
horren adibide, 1965ean Newport 
Folk Festival jaialdian eskainitako 
rock elektriko kontzertua.

James Mangold-en film 
luzeak harrera ona izan du eta 
nazioarteko sarietarako (Oscar-
ak, esaterako) izendapen ugari 
jaso ditu.

Bob Dylan musikaria ezagutzeko

'A complete unknown'
Zuzendaria: James Mangold. Gidoia: James Mangold, Jay Cocks. 
Argazkia: Phedon Papamichael. Ekoizleak: Searchlight Pictures. 
Herrialdea: AEBak (2024). Iraupena: 141 minutu. Generoa: 
Drama, biografia. Aktoreak: Timothee Chalamet, Edward Norton, 
Elle Fanning, Monica Barbaro, Boyd Holbrook, Dan Fogler, Norbert 
Leo Butz, Scoot McNairy, Will Harrison.

LASARTE-ORIA Dantza
Doos Colectivo taldeak Tierra de nadie dantza ikuskizunaren emanaldia 
egingo du. Sarrerek 6 euro balio dute eta Kutxabank Sarrerak atari 
digitalean edo kultur etxeko leihatilan eros ditzakete herritarrek.
Bihar, hilak 5, kultur etxeko auditorioan, 20:00etan.

da. Bertaratzen direnek aukera 
izango dute Ahobizi edo Belarriprest 
gisa izena emateko eta baita Asier 
Kidam magoaren ikuskizunaz 
gozatzeko ere.
Okendo plaza, 18:00etatik 
21:00etara.

IGANDEA 13
LASARTE-ORIA Zinema
Haurrei zuzendutako Diplodocus 
filma emango dute. Sarrerek 4 euro 
balio dute.
Kultur etxea, 17:00etan.

LASARTE-ORIA Zinema
Helduei zuzendutako Tierra de 
nadie filma emango dute. Sarrerek 
6 euro balio dute.
Kultur etxea, 19:30ean.

OSTIRALA 25
LASARTE-ORIA Zinema
Okendo Zinema Taldeak hilabete 
honetako bigarren pasea egingo du, 
Bird pelikula proiektatuta. Sarrerek 
6 euro balio dutela jakinarazi dute. 
Kutxabank Sarrerak atari digitalean 
nahiz kultur etxeko leihatilan eskura 
ditzakete herritarrek.
Kultur etxea, 20:00etan.

LASARTE-ORIA Zinema
Tierra de nadie filma emango dute, 
helduentzat. Sarrerek 6 euro balio 
dutela jakinarazi dute 
antolatzaileek. Kutxabank Sarrerak 
atari digitalean nahiz kultur etxeko 
leihatilan eskura ditzakete 
herritarrek.
Kultur etxea, 19:30ean.

